
Broj: S1 3 Iž 048274 24 Iž                                                                     
Sarajevo, 11.06.2024. godine
Sud Bosne i Hercegovine u Sarajevu, u apelacionom vijeću sastavljenom od sudija Vesna Trifunović, kao predsjednika vijeća, Mirsade Džindo i Redžiba Begića, kao  članova vijeća, odlučujući o žalbi nezavisnog kandidata Nebojše Dučića, iz Trebinja,..., izjavljenoj protiv zaključka Centralne izborne komisije Bosne i Hercegovine broj: 05-1-07-3-570/24 od 06.06.2024. godine, radi ovjere prijave nezavisnog kandidata u nejavnoj sjednici, održanoj dana 11.06.2024. godine, donio je 
R J E Š E N J E

Žalba se odbija.

O b r a z l o ž e n j e

Odlukom Centralne izborne komisije Bosne i Hercegovine broj i datum navedeni u uvodu, odbijen je prijedlog za povrat u pređašnje stanje podnesen od strane  nezavisnog kandidata Nebojše Dučića.
Nezavisni kandidat Nebojša Dučić (u daljem tekstu: podnosilac žalbe) je dana 07.06.2024. godine, putem e-maila podnio žalbu Apelacionom odjeljenju suda BiH preko Centralne izborne komisije BiH protiv Zaključka Centralne izborne komisije Bosne i Hercegovine broj: 05-1-07-3-570/24 od 06.06.2024. godine kojim je njegov prijedlog za povrat u pređašnje stanje odbijen.
Podnosilac žalbe navodi da je dana 02.06.2024. godine podnio Apelacionom odjeljenju suda BiH Prijedlog za povrat u prijašnje stanje zbog propuštenog roka iz opravdanog razloga (supsidijarno/podredno Žalba) na odluku Centralne izborne komisije BiH, broj: 06-1-07-3-570/24, a koju je podnio preko Centralne izborne komisije BiH. Navodi da je dana 06.06.2024.godine dobio Zaključak Centralne izborne komisije BiH koji je njegov prijedlog/Žalba upućena Apelacionom odjeljenju odbijena, te da je evidentno da njegova žalba nije proslijeđena Apelacionom odjeljenju, nego daje o njoj odlučivao CIK BiH, te daje time povrijeđen Člana 6.9 Izbornog zakona BiH. Navodi daje CIK BiH u Zaključku samo ponovila svoj stav iz prethodne odluke, ne ulazeći u meritum problema i neuvažavajući suštinu problema. Navodi da je logično da je nakon isteka roka (četiri sata nakon isteka roka) i nakon nenadano nastale situacije-opravdane spriječenosti i u svojoj žalbi upućenoj Apelacionom odjeljenju Suda BiH predložio povrat u prijašnje stanje zbog propuštenog roka iz opravdanih razloga. Navodi da CIK BiH ne priznaje pravni institut „povrat u prijašnje stranje iz opravdanih razloga", te da CIK BiH nije sagledao humanu stranu svakog pojedinačnog slučaja. Navodi da je pravna Činjenica da je svaki dan u određenom zakonskom roku ravnopravan, te da ne postoji patronizirajući stav CIK BiH „da nije morao čekati 24.05.2024. godine kao krajnji rok za dostavu prijave. Navodi da ovu izjavu CIK BiH smatra krajnje provokativnom. Navodi daje kao nezavisni kandidat imao samo 15 dana da prikupi dovoljan broj potpisa podrške i to sve u pisanoj formi dostavi CIK BiH u predviđenom roku, što je i uradio. Navodi da je kompletirao svu dokumentaciju koju usljed iznenadne, nepredviđene i opravdane situacije nije bio u mogućnosti dostaviti u štampanoj verziji u određenom roku.
Iz stanja spisa proizilazi da je žalitelj Centralnoj izbornoj komisiji BiH je dana 02.06.2024. godine putem e-maila u 11:13h dostavio žalbu na odluku Centralne izborne komisije BiH, broj: 06-1-07-3-570/24 od 31.05.2024. godine.
Nakon toga Centralna izborna komisija BiH je od podnosioca žalbe zaprimila Prijedlog za povrat u prijašnje stanje (supsidijarno/podredno Žalba) istog dana kao i prethodno navedenu žalbu i to u 16:58 i 16:59h.

Neosnovani su navodi žalitelja kojim ukazuje da njegaova žalba nije proslijeđena Apelacionom odjeljenju, nego da je on njoj odlučivao CIK BIH te da je time povrijeđen Član 6.9 Izbornog zakona BiH", iz razloga što je žalitelj prvo dostavio Centralnoj izbornoj komisiji BiH žalbu na odluku Centralne izborne komisije BiH od 31.05.2024. godine dana 02.06.2024. godine u 1 l:13h. a koju je Centralna izborna komisija BiH zajedno sa izjašnjenjem dostavila Apelacionom odjeljenju Suda BiH da o istoj odluči.
Sud Bosne i Hercegovine je dana 06.06.2024. godine dostavio Centralnoj izbornoj komisiji BiH rješenje, broj:Sl 3 Iž 048235 24 Iž od 06.06.2024. godine kojim je žalbu podnosioca žalbe odbio kao neosnovanu. Dakle Centralna izborna komisija BiH ni na koji način nije prekršila odredbu člana 6.9 Izbornog zakona BiH, jer je žalbu dostavila Apelacionom odjeljenju suda BiH na odlučivanje.
Nadalje, s obzirom da je podnosilac žalbe dostavio i Prijedlog za povrat u prijašnje stanje (supsidijarno/podredno Žalba) istog dana kao i prethodno navedenu žalbu i to u 16:58 i 16:59h. Centralna izborna komisijja BiH je u skladu sa odredbama Zakona o upravnom postupku odlučila o navedenom prijedlogu, na način da je donijela Zaključak, broj: 05-1-07-3-570/24 od 06.06.2024. godine kojim je navedeni prijedlog odbila. Ovako postupanje Centralne izborne komisije BiH je u svemu  pravilno i zakonu zasnovao.
Cik BiH je pravilno postupio kada je prijedlog za povrat u pređašnje stanje odbio navodeći da je žalitelj o razlozima spriječenosti dolaska u Centralnu izbornu komisiju BiH radi dostavljanja štampane verzije elektronske prijave obavjestio dana 24.05.2024. godiine u 20.04h. dakle nakon što je istekao rok za podnošenje prijave za ovjeru utvrđen Izbornim zakonom BiH. te Uputstvom o rokovima i redoslijedu izbornih aktivnosti za Lokalne izbore 2024. godine koji će se održati u nedjelju 6. oktobra 2024. godine (krajnji rok je bio do 24.05.2024. godine do 16.00h).

Ovo vijeće ukazuje da je i Sud Bosne i Hercegovine u naprijed navedenom rješenju potvrdio da se u konkretnom slučaju radi o prekluzivnom roku, te da je podnosilac žalbe bio u obavezi da u skladu sa odredbom člana 4.4, stav (2) Izbornog zakona BiH dostavi i štampanu verziju dokumentacije, te da se razlozi spriječenostii za dostavljanje lično dokumetacije nisu mogli uzeti u obzir.
Obzirom na navedeno, po ocjeni ovog vijeća, pobijana Odluka Centralne izborne komisije BiH je pravilna i zakonita, a žalba neosnovana, pa je istu, primjenom odredaba člana 81. stav 1. Zakona o upravnim sporovima Bosne i Hercegovine (Službeni glasnik BiH, broj 19/02, 88/07, 83/08 i 74/10), valjalo odbiti.

